
3301-51-15 Halbeega hawlgalka ee aqoonsashada iyo u adeegida ardayda hibada leh.   
 
(A) Qeexditaano.  
  

(1) "Ardayda Hibada leh" waxaa loola jeedaa ardayda keena ama muujiya inay keeni karaan 
dhibco sare marka la barbardhigo kuwa ay isku da’da yihiin, isku waayo aragnimada 
yihiin ama isku degaanka yihiin islamarkaana laguna aqoonsaday waaxda (A), (B), (C), 
ama (D) ee qaybta 3324.03 ee Xeer Dib loo Eegay. 

  
(2) "Dugsiga degmada" ka mid maaha dugsiga degmada ee xirfadaha. 

  
(3) "Awood Aqooneed Gaar ah" macnaheedu waxaa loola jeedaa mid ka mid ah 

maadooyinka  soo socda: 
  

(a) Xisaabta; 
  

(b) Sayniska; 
  

(c) Akhriska, qoraalka, ama isku darka xirfadahan; iyo/ama 
  

(d) Cilmiga bulshada. 
  

(4) "Shaqsiyaadka tababaran" macnaheedu waxaa weeye qof leh tababar ama waayo-
aragnimo uu ka sameeyo hawsha la ansixiyey, tusaale ahaan, aqoonyahan, macalin 
khaas ah, macalin xubin ka ah tacliinta sare, aqoonyahan ka shaqeeya qaybta aragtida 
ama fanka ama qof u tababaran inuu maamulo qiimaynta/tilmaamaha lagu aqoonsanayo 
awooda hibada ee hal abuurnimada, aragtida ama samaynta fanka. 

  
(5) "Awoodda samaynta fanka ama aragtida" macnaheedu waxaa weeye awooda sida  
        sawirada, farshaxanka, qorista dhagaxa, muusikada, qoob-ka-ciyaarka iyo jilista. 

 
   
(B)  Guud ahaan 
  

(1) Dhamaan halbeegyada ugu hooseeya ee dugsiyada dhexe iyo sare ayaa loo cuskan 
doonaa caruurta hibada leh. 

  
(2) Degmada way ku dari kartaa qayb ama dhamaan qorshayaasha adeega ardayda hibada 

leh qorshaha horumarinta joogtada ee balaadhan 
 
  
(C) Aqoonsi 

(1) Qeexid 
  

Gudiga waxbarashada ee degmo kasta way aqoonsan doonaan ardayda hibada leh ee ka 

diiwangashan degmada fasalada barbaarinta ilmaha da’doodu yar tahay illaa iyo fasalka 
laba iyo tobnaadka sida soo socota: 

  
(a) Arday waxaa loo aqoonsan doonaa inuu leeyahay “Awood maskaxeed sare” haddii 

ilmuhu uu arimahan soo socda midkood sameeyay afar iyo labaatankii bilood ee u 
dambeeyay: 

  
(i) Uu ugu yaraan laba dhibcood ka sareeyay celceliska, oo laga jaray heerka 

khaladka cabirka, ee imtixaanka maskax badnaanta shaqsiga ee la sugay oo uu 
sameeyay cilmi nafsi yaqaan shati haysta ama shahaado dugsigana ka shaqeeya 
ama cilmi nafsi yaqaan shati haysta. 

  
(ii)  Uu ku guulaystay mid ka mid ah kuwan soo socda: 

  
(a) Uu ugu yaraan laba dhibcood ka sareeyay celceliska, oo laga jaray heerka 

khaladka cabirka, ee imtixaanka maskax badnaanta kooxda ee la ansixiyey 
; 

  
(b) Uu keenay ama ka sareeyay wax ka badan boqolkiiba shan iyo sagaashan 

imtixaanka la ansixiyey ee kooxda ama shakhiga ee heer qaran; 
  

(c) Uu gaadhay dhibic la ansixiyey mid ka mid ah ama ka badan imtixaanka 
heerka fasalka ee heer qaran.. 

  
(b) Ilmo waxaa loo aqoonsanayaa inuu leeyahay "Awood aqooneed khaas ah" oo ka 

saraysa tan ilmaha ay isku da’da yihiin ee awood aqooneed gaar ah, haddii, afar iyo 
labaatankii bilood ee u dambeyay ilmuhu keenay ama ka sareeyay boqolkiiba shan 
iyo sagaashan imtixaanka kooxeedka ama shakhsiga ee awood aqooneed maado 
gaar ah. Ilmo waxaa laga yaabaa in loo aqoonsado inuu hibo ku leeyahay wax ka 
badan hal maado. 

  
(c) Ilmo waxaa loo aqoonsanayaa inuu leeyahay “awooda fikir abuuriseed” oo ka 

saraysa tan caruurta ay isku da’da yihiin, hadii afar iyo labaatankii bilood ee u 
dambeeyay gudahooda, ilmuhu uu hal dhibic ka sareeyay celceliska, oo laga jaray 
khaladka cabirka, ee imtixaan kooxeed ama shakhsiyeedka maskax badnaanta ee la 
ansixiy oo uu sidoo kale sameeyay mid ka mid ah kuwan soo socda: 

  
(i) Uu keenay dhibco ku filan, sida ay dejisay waaxda waxbarashada, ee 

tilmaamaha la anzixyay ee shakhsiga ama imtixaan kooxeed ee ku saabsan hal 
abuurka; ama 

  
(ii) Uu keenay dhibco ku filan, sida ay dajisay waaxda waxbarashada, ee 

tilmaamaha la ansixiyey oo uu sameeyay qof ku tababaran dabeecadaha hal 
abuurka. 

  



 4

(d)  Arday waxaa loo aqoonsanayaa inuu leeyahay “awood faneed ama mid aragtiyeed” 
oo ka sareysa tan caruurta ay isku da’da yihiin haddii ilmuhu uu sameeya labadan 
arimood ee soo socda: 

  
(i) Waa inuu qof tababaran tusay bandhig, awood maqal ama waxqabad kale, 

awood sareysa oo aragtida ah ama xaga fanka ah; iyo  
  

(ii) Waa inuu tusay qof tababaran waxqabad ku filan, sida ay dhigtay waaxda 
waxbarashada, iyadoo la adeegsanayo tilmaamaha la ansixiyey ee la xidhiidha 
dhinaca fanka. 

  
(2) Qorshaha aqoonsiga Degmada  

Gudida Waxbarashada ee degmo walba waxay meel marin doonaan qorshe sida ku cad 
qaybta 3324.04 ee Xeerka Dib loo Eegay ee aqoonsashada ilmaha hibada leh. 

  
(a) Qorshuha, sida waafaqsan tilmaamaha waaxda, waxaa loo gudbin doonaa waaxda 

waxbarashada si ay si degdeg ugu soo ansixiyaan marka gudiga waxbarashadu 
ansixiyo. 

  
(b) Waaxda waxbarashadu waxay qorshaha ku ansixin doontaa muddo lixdan 

maalmood ah gudahood haddii uu ka kooban yahay -dhamaan waxyaabahan soo 
socda: 

  
(i)   Faahfaahin ku saabsan qalabka qiimaynta loo isticmaalay ee liiska ay waaxdu 

ansixisay ee in degmadu ay isticmaali doonto inay ku baadho oo ku aqoonsato 
caruurta hibada leh; 

  
(ii) Nidaam jadwal la aqbali karo oo loogu tala galay nidaamka baadhista iyo 

maamulida qalabka qiimaynta ee aqoonsashada caruurta hibada leh. 
Nidaamkan wuxuu samayn doonaa: 

  
(a) Marka caruur codsatay qiimaynta ama macalimiinta, waalidiinta ama 

caruurta kale kula soo talisay qiimaynta, ugu yaraan laba qiimaynood 
sanadkii; 

  
(b)  Xaqiijin ka mid noqoshada nidaamka baadhista iyo qiimaynta ee ardayda 

danyarta ah iyo kuwa soo jeeda dadka laga tirada badan yahay, caruurta 
curyaamiinta ah, caruurta Ingiriisigu luuqadooda labaad u yahay; iyo 

  
(c) Xaqiijin in arday kasta oo loo soo badalayo degmada lagu qiimayn doono 

muddo sagaashan maalmood ah marka la soo bedelo iyadoo la tixgelinayo 
codsiga waalidka;  

  
(iii) Nidaamka ku ogeysiinta waalidka muddo sodon maalmood ah gudahooda 

natiijada qiimaynta ee la xiriita: 

(a)  Natiijada nidaam kasta oo qiimayneed ama qalab kasta oo qiimayneed, iyo 

  
(b) Qodob fursada u siinaya waalidka inay rafcaan ka qaataan go’aan kasta oo 

ku saabsan natiijada nidaam kasta oo baadhiseed ama qiimayneed, jadwal 
u samaynta qiimaynta caruurta, ama meelaynta ilmaha ee barnaamij kasta 
si uu u helo adeegyo; iyo 

  
(iv) Balanqaad in degmadu ay aqbali doonta dhibcaha qalabka qiimaynta ay soo 

gudbiyeen degmooyinka kale ama qof tababaran oo ka socda meel ka baxsan 
degmada, laakiin waa in qalabka qiimayntu uu ku jiraa liiska ay ansixisay 
waaxda waxbarashada sida ku cad qaybta 3324.02 ee Xeerka Dib loo Eegay. 

  
(a) Qorshaha degmadu waxaa laga yaabaa inuu degmada u ogolaado inay 

heshiis la galaan cid adeeg bixisa oo gaar ah ama dawli si ay u siiyaan 
adeeg qiimayneed iyo baadhiseed. 

  
(b) Degamdu waa inay aqbashaa natiijada qiimaynta ee ka yimid degmooyinka 

kale ama ka yimid shaqsiyaadka kale ee degmada ka baxsan, si u dhiganta 
baadhista degmada si ku cad cutubka (C)(1) ee xeerkan (aqoonsiga) 
waxaana laga yaabaa inaysan ilmo ka reebin adeegyada dib u qiimayn 
darteed, dhibcaha imtixaanka ee degmooyinka kale ama dhibcaha 
imtixaanka ee qof tababaran oo ka baxsan degmada hadii ilmuhu buuxiyo 
shuruudaha lagu cadeeyay cutubka (C)(1) ee xeerkan (aqoonsiga). 
Degmooyinka ma bedeli doonaan xaq u yeelashada iyadoo loo marayo 
texgelino ama xisaabin aan ka aheyn midda lagu dejiyay sadarka (C)(1) ee 
xeerkan (aqoonsiga). 

  
(c) Degmadu waxay la shaqayn doontaa waaxda waxbarashada si ay u bedesho 

qorshaha una hubsato in qorshuhu ansaxmo, hadii ay degmadu bedesho qorshaha, 
isbdedelka waxaa loo gudbin doonaa waaxda waxbarashada si dhaqso ah isla marka 
gudida waxbarashadu ansixiyo. 

  
(3) Baadhista/aqoonsashada 

  
Gudida waxbarashada ee degmo walba waxay meel marin doonaa weedh ah 
siyaasadooda baadhsita iyo aqoonsashada caruurta hibada leh waxaanay u qaybin 
doonaan weedha siyaasada waalidiinta. Weedha siyaasadu waxay cayimaysaa: 

  
(a)  Shuruudaha iyo hababka degmadu isticmaalayso si ay u baadho caruurta iyo si ay 

ugu doorato caruurta keenta ama muujisa inay keeni karaan darajo aad uga saraysa 
meelaha hibada ay ku leeyihiin qiimeyn dheeraad ah ee ku xusan sharcigan; 

  
(b) Ilaha macluumaadka qiimaynta ee degmadu isticmaalayso si ay u doorato caruur 

lagu sameeyo qiimayn dheeraad ah iyo sharaxaada waalidiinta ee qalabka 



 6

qiimaynta faraha bdan ee loo baahan yahay in lagu aqoonsado caruurta hibada leh 
ee qaybta 3324.03 ee Xeerka Dib loo Eegay; 

  
(c) Sharaxaad waalidiinta habka degmadu adeegsato si ay u xaqiijiso helid isku mid ah 

oo ah baadhista iyo qiimaynta dheeraadka ee dhamaan caruurta degmada, oo ay ka 
mid  yihiin caruurta dadka laga tirada badan yahay, kuwa danyarta ah, caruurta 
curyaamiinta ah, iyo caruurta Ingiriisidu uu luuqada labaad u yahay; 

  
(d) Qodobo lagu xaqiijinayo fursad isku mid ah oo ay helaan dhamaan caruurta 

degmada ee loo aqoonsaday inay hibo leeyihiin si ay u helaan adeeg kasta oo ay 
bixinayso degmada; 

  
(e) Qodobo caruurta laga saarayo barnaamij kasta oo kuwa ardayda hibada leh ah iyo 

adeeg kasta, si dib loogu qiimeeyo caruurta, iyo sii qiimayn loogu sameeyo caruurta 
u soo badalanaysa degmada; 

  
(f) Habab loo xalinayo is fahan la’aanta u dhaxaysa waalidiinta iyo degmada ee ku 

saabsan go’aanada aqoonsiga iyo meelaynta; iyo 
  

(g) Nuqul ka mid ah siyaasada degmada ee lagu meel mariyey qaybtan waa inuu la 
socdaa qorshaha loogu gudbiyey waaxda waxbarashada iyadoo la raacayo qaybta 
33324.04 ee Xeerka Dib loo Eegay. 

  
(4) Tijaabinta/qiimaynta 

  
(a) Degmooyinku waxay dooran doonaan qalabka aqoonsiga iyo baadhista ee ku jira 

liiska waaxda waxbarshadu ansixisay. Qiimayntu waa inay cabirtaa meesha(laha) 
mucayinka ah ee awooda hibada.. 

  
(b) Degmadu waxay hubsan doontaa in adeegsiga qalabka cabirka: 

  
(i) Lagu bixiyey laguna sameeyay luuqada ilmahuu u dhashay ama hab kale oo war 

isgaadhsiineed, haddii aanay in sidaas la sameeyaa adkayn; 
  

(ii) Loo ansixiyey ujeedada gaarka ah iyo mujtamaca loo adeegsaday; iyo 
  

(iii) Ay maamuleen dad aqoon u leh si waafaqsan tilmaamaha ay soo raacisay ciddi 
samaysay. 

  
(c) Degmadu waxay dooran doontaa qalab, ka tirsan liiska la ansixiyey, kaas oo 

ogolaanaya baadhis haboon iyo aqoonsiga caruurta ka soo jeeda dadka laga tirada 
badan yahay , caruurta danyarta ah, caruurta curyaamiinta ah, iyo caruurta 
Ingirisidu luuqadooda labaad tahay. 

  
(d) Imtixaanada waxaa dooranaya oo maamulaya si si fiican loogu hubsado marka 

imtixaanka laga qaadayo ilmo dareemayaashiisu dhaawacan yihiin, ama xirfadiisa 
hadaku wax qabto, natiijadu imtixaanku waa inay si sax ah u metelaan awooda 
waxbarasho ee ilmaha ama heerka guusha ama qodob kasta oo kale oo imtixaanka 
loogu talogalay inuu cabiro, halkii u ka meteli lahaa dareemaysha ilmaha ee 
dhawaacan, xirfadaha hadalka marka laga reebo xirfadaha imtixaanka loogu talo 
galay inuu cabiro. 

  
(e) Liis ah qalab la ansixiyey iyo tilmaamaha ayaa la samayn doonaa oo ay daabici 

doontaa waaxda waxbarashadu taas oo ay ka mid noqon doonto, sida haboon, 
shuruudaha doorashada saxsanaanta farsamo ee qiimaynta iyo qalabka. 

  
 
(D) Adeegyada 
  

Ardayda kartida iyo hibada leh waxay u baahan yihiin manhaj gaar ah iyo casharo iyo 
adeegyo taageero ah si ay si dhamaystiran u kobciyaan maskaxdooda, aqoontooda, iyo 
awoodooda faneed iyo hal abuurnimo ama si ugu fiicnaadaan meelo gaar ah, oo ay ka mid 
yihiin fursadaha ay ku dhaafayaan tilmaamayaasha iyo bartilmaameedka heerka fasalka. 

  
(1) Degmadu u tilmaami mayso waalidiinta ama ku wargelin mayso waaxda waxbarashada 

in uu arday qaadanayo adeega waxbarashada hibada ah ilaa adeegyada loo bixiyo si 
waafaqsan xeerkan. 

 
(2) Nidaamka meelaynta ee adeegyada degmada waa inuu la jaan qaadaa shuruudaha qoran 

ee  degmada ee go’aan ka gaadhista ku haboonaanta meelaynta adeegyadan.. 
  

(a) Shuruudo qoran oo go’aan lagaga gaadhayo ku haboonaanta meelaynta adeega 
hibada ayaa la siin doonaa waalid kasta, aqoonyahan degmo, ama waaxda 
waxbarashsa haddii ay codsadaan. 

 
(b) Shuruudo qoran oo ay bixisay degmadu ayaa ka mid noqon doona faahfaafhinta 

hababka la isticmaalay si loo sugo u sinnaanta adeegyada ardayda hibada leh ee 
dhamaan ardayda degmada ee xaqa u leh, oo ay ka mid yihiin ardayda ka soo jeeda 
dadka laga tirada badan yahay, ardayda curyaamiinta ah iyo ardayda Ingiriisigu uu  
yahay luuqadooda labaad.. 

 
(c) Adeegyada caruurtu hesho waa inay waafaqsanadaan dhinac(ooda) loo aqoonsaday 

waana loo sooci doonaa si loo daboolo baahidooda. 
 

(d) Shuruudo maadi ah sida talooyinka macalinka lama isticmaali doono si arday looga 
reebo adeega maskaxda saraysa iyo meelaha aqooneed ee gaarka ee uu ku 
haboonaan lahaa. 

 
(e) Dhamaan ardayda degmooyinka buuxisa shuruudaha qoran ee adeega ardayga 

hibada leh waxaa la siin doonaa fursada isku mid ah oo ay ku helayaan adeegan 

 (3) Adeegyo kala duwn oo ay fidiyeen gudi waxbarasho degmo oo kasta waxaa laga yaabaa 

inay ku jiraan ikhtiyaar la mid ah kuwan soo socda: 
  

(a) Goobo casharo iyo adeegyo 
  

Casharada ardayda hibada leh waxaa la siin doonaa inta lagu gudo jiro xili 
dugsiyeedka maalintii. Casharada noocan ah waxaa laga yaabaa ina la siiyo koox 
badan, koox yar, ama/iyo qof-qof meelo kala duwan oo ay ka mid tahay: 

  
(i) Goobaha waxbarasho ee guud waxaa ka mid ah: 

  
(a) Dardargelinta Fasal; 

  
(b) Hore u gelid; 

  
(c) Koox iskugu ururin meel manhajka la bixiyaa uu ka sareeyo heerka fasalka 

ama uu bixiyo khabiir wax u qabashada ardayda hibada leh ah; 
 

(d) Hore u qalin jabin; iyo 
 

(e) Dardargelinta maado. 
  

(ii) Qolalka; 
  

(iii) Fasalo iskood u taagan; 
  

(iv) Iskuulo magnad ah; 
  

(v) Koorsooyinka “Meelayn saraysa” oo lagu bixiyey ogolaanshaha gudida 
kuliyada; 

  
(vi) Fursad laba goor is-qoriseed oo ay ka mid tahay balse aan ku ekayn 

barnaamijka ikhtiyaariga ah ee is-qorista bdan ee cutubka 3365 ee Xeerka  Dib 
loo Eegay; 

  
(vii) Koorsooyin shahaado ah, shahaada sare ee da’da 15-19, ama koorsooyin sare 

oo kale;   
  

(viii) Ikhtiyaar waxbarasho; 
 

(ix) Koorsooyin sare oo kombiyuutarka lagu qaato; iyo 
 

(x) Ku sii tababarasho hay’adaha gaarka loo yeeyahay, hay’adaha aan dawliga 
ahayn iyo ururada fanka. 

(b) Casharada 

  
.Qotoda, balaadhka iyo jaanqaadka casharadu, ku salaysan koorsada la 
meelmariyey ee maadaa gaarka, waa la sooci doonaa iyaduu ku salaysan meesha 
ardayga loo aqoonsadayo baahida shaqsiga. 

  
Adeegyada ardayda hibada leh waxaa ku jiri kara kuwan soo socda: 

  
(i) Cashar la soocay oo goob waxbarasho guud taas oo manhaj la dardargelyey lagu 

bixiyo ama macalinku shati u haysto ama u idman yahay waxbarashada hibada 
ah ama uu qaatay kobco aqooneed oo ku aadan wax barista ardayda hibada leh 
iyo taageerada joogtada ah ee samaynta manhajka iyo tilmaamaha ka yimid 
aqoonyahanka leh shatiga iyo khabiirka ardayda hibada leh sida ku cad 
meeriska E)(2)(d).  Manhajka waxaa loo kala qayb-qaybinayaa mid ka mid ah 
siyaabahan soo socda : 

  
(a) Helista manhaj sare oo haboob, oo uu ka mid yahay bedelid ama fidin 

manhajkii caadiga ahaa; 
  

(b) Bedelida nidaamka waxbarashada si hawl ku haboon loo siiyo, taas oo ay 
ka mid tahay adeegsiga istaraatijiyado ururinta manhajka ah; iyo, 

  
(c) Bedelida iyo dib u bedelida shaqo-gurida iyo mashaariicda kuwo door ah 

oo ku salaysan awooda iyo baahida ardayga. 
  

(ii) Habab lagu carinayo fikir heer sare ah, oo uu ka mid yahay si qoto dheer u 
fikirida, fikir duwanaanshaha, si dadban u fikirada, sababaynta macquulka ah 
iyo xalinta dhibaatooyinka; 

  
(iii) Af, qoraal iyo ku cabir faneed; 

  
(iv) Daraasad madax banaan iyo habab cilmi baadhiseed; 

  
(v) Daraasad qoto dheer oo mawduuc: 

  
(a) Hawlo daba furan, iyo 

  
(b) Agab metelaya wax adag oo aan la taaban karin, iyo/ama xirfad fikir heer 

sare ah; 
  

(vi) Samaynta ikhtiyaaro mihnadeed; 
  

(vii) Hore u galinta fasalada ilmaha da’da yaryar ama fasalka koowaad, 
dardargelinta fasal dhan, dardargelinta maado dhan, ama qaababka kale ee 

dardargelinta ee waafaqsan siyaasada dardargelinta ee ay ansixiyeen gudiga 
waxbarashadu iyo waaxda waxbarashada si waafaqsan qaybta 3324.20 ee 
Xeerka Dib loo Eegay; 

  
(viii) La talinta; iyo 

   
(c) Hagista 
  

 Adeega hagista ah ee laga helay la taliye hagiseed ama/iyo barnaamij hagiseed oo si 
gaar ah loogu talogalay inuu buuxiyo baahiyada bulsho iyo dareen ee  caruurta hibada 
leh, oo ay ka mid yihiin samaynta doorsahooyin aqooneed iyo kuwo mihnadeed. 

  
(4) Waxbarasho oo Qoran (WEP) 

Adeega ardayda hibada leh waxaa lagu salayn doonaa meesha (laha) la aqoonsday iyo 
baahiyaha shaqsiga ah waana inay WEP hagtaa. Degmadu waxay siin doontaa 
waalidiinta warbixino xiliyeedyo oo ku saabsan waxtarnimada adeegyada la fidiyey ee 
waafaqsan WEP-ka ardayda hibada leh. 

  
(a) WEP waxay:  

  
(i) Bixin doontaa faahfaahin adeegyada ay tahay in la fidiyo oo ay ku jiraan:  

  
(a) Ujeedooyinka ardayga ee adeeg kasta oo lagu cayimay oo ay ka mid yihiin, 

balse aanan ku koobnayn, ujeedooyinka waxbarasho;  
  

(b) Habab lagu qiimaynayo horumarka ku aadan xaqiijinta ujeedooyinka la 
cayimay; iyo  

  
(c) Hababka iyo jadwalka war bixin siinta ardayda.  

  
(ii) Cayimida xubnaha shaqaalaha ee masuulka ka ah hubsashada in adeegyada la 

cayimay la fidiyey;   
  

(iii) Cayimida siyaasadaha ku aadan diidmada shaqo-gurida iyo jadawalaynta 
imtixaanada la seegay intii laga qayb qaadanayey adeeg kasta oo ardayda 
hibada leh ee laga fidiyey meel ka baxan fasalka waxbarashada guud; iyo    

  
(iv) Cayimaada taariikhda dib u eegista WEP si gorfayn loogu sameeyo;  

  
(b) Waalidiinta iyo dhamaan aqoonyahanada ka masuulka ah bixinta ardayga adeegyada 

waxbarashada hibada, ee ka mid ka yihiin macalimiinta goob waxbarasho oo guud 
ku bixinaysa casharo gaar ah, waxaa la siin doona nuqul ka mid ah WEP.  

  
(5) Gudida waxbarashada ee degmo walba waxay samayn doonaan, iyagoo raacayo 

tilmaamaha waaxda waxbarashada, qorshaha adeega ardayda hibada leh ee ka 

diiwangashan degmada ee lagu aqoonsadayn qaybta 3324.03 ee Xeerka Dib loo Eegay..  
  

(6) Gudi waxbarasho oo degmo kasta waxay fayl garayn doonaan qorshaha adeega ee lagu 
sameeyay qaybta 3324.07 ee Xeerka Dib loo Eegay iyagoo kaashanaya waaxda 
waxbarashada ugu dambeyn 15ka bisha Disembar ee sanadka 2000. 

  
(7) Degmadu waxay la shaqayn doonaa waaxda waxbarashada si ay u hubsato qorshaha 

adeegu inuu dhamaystiran yahay oo ay siiso qiyaasta miisaaniyada. Haddii degmadu 
bedesho qorshaha, qorshaha dib loo eegay waxaa loo gudbin doon waaxda 
waxbarashada. 

  
(8) Haddii kale oo aanu sharcigu u baahan, ama aan  shuruud looga dhigin helista 

maaliyada, gudida waxbarashada ee degmadu waxaa laga yaabaa inay hirgeliyaan 
qorshayaasha la sameeyay iyadoo la cuskanayo meeriska . (D)(5) ee xeerkan, laakiin 
looga baahan maayo inay sidaa yeelan ilaa talaabo kale oo dheeri ah uu qaado golaha 
guud ama kormeeraha waxbarashada dawliga ah. 

  
 
(E) Shaqaalaha  
  

(1) WEPs Shaqaalaha ayaa bixin doona tilmaamaha iyo adeegyada waafaqsan WEP-ka 
ardayda hibada leh  

  
(2) Khabiir waxqabadka waxbarashada hibada ah ayaa casharo siin doona ardayda hibada 

leh waxaan ka yarayn boqolkiiba shan iyo todobaatan waqtiga. Khubarada waxqabada 
ee u xil saaran wax ka badan hal goob adeeg, waa in culayska ugu badan ee kiiska goob 
walba lagu soo ururiyaa saami la mid ah waqtiga loo xil saaray goob walba. Khubarada 
waxqabadka waxaa la siin doonaa waqti ku filan oo ay ku dejiyaan hawshooda, 
qiimaynta horumarka ardayga, shirarka, iyo qorshaynta kooxda oo waafaqsan meeriska 
(A)(9) ee xeerka 3301-35-05 ee Xeerka Maamulka.Waaxda waxbarashada, xafiiska 
caruurta gaarka ah, ayaa abuuri doona siyaasadaha iyo hababka  bixinta diidmada 
degmooyinka ee aan rasmiga ahayn lana xidhiidha meerisyada (E)(2) ilaa (E)(2)(e) ee 
xeerkan. Khabiir waxqabadka ah ayaa casharo siin doona ardayda hibada leh ee hal ama 
ka badan oo goobo waxbarasho ah sida lagu cadeeyay meerisyada (E)(2) ilaa (E)(2)(e)  

  
(a) Qol ay ku jiraan ugu badnaan shan iyo toban arday hibo leh ah mar kasta iyo ugu 

badnaan kiisas dhan lixdan arday oo hibo leh. Arday kasta oo loogu adeego goobtan 
waxaa la siin doonaa casharo waxaan ka yareyn laba boqol iyo shan iyo labaatan 
daqiiqo todobaadkii inta lagu gudo jiro sanad dugsiyeedka heerka dugsi hoose 
(fasalka barbaarinta ilmaha yaryar ilaa fasalka shanaad) iyo waxaan ka yarayn laba 
boqol iyo afartan daqiiqo todobaadkii inta lagu gudo jiro sanad dugsiyeedka 
dugsiga sare (fasalada lixaad ilaa laba iyo tobnaad);  

  
(b) Fasal iskii u taagan oo labada galin ah kaas oo uu macalin ka yahay  khabiir  oo ay 

ku jiraan ugu badnaan shan iyo labaatan arday oo heerka dugsiga hoose ah 

(kindargaardhan ilaa fasalka shanaad); ama ugu badnaan labaatan iyo shan arday 
hibo leh mar kasta iyo ugu badnaan kiis dhan boqol iyo labaatan iyo shan arday 
hibo leh ee heer dugsi sare (fasalka lixaad illaa iyo laba iyo tobnaad). Arday kasta 
oo ka tirsan asaaskan waxaa la siin doonaa waxbarasho aanan ka yareyn celceliska 
laba boqol iyo labaatan iyo shan daqiiqo todobaadkii inta ay koorsada socoto 
heerka dugsiga dhexe (fasalka barbaarinta ilmaha yaryar illaa iyo fasalka shanaad) 
iyo waxaanan ka yareyn celceliska laba boqol iyo afartan daqiiqo todobaadkii  inta 
ay socoto waxbarashada heerka dugsiga sare (fasalada lixaad ilaa iyo laba iyo 
tobnaad); 

  
(c) Kooras maado kaliya ah kaas oo khabiirku uu macalin ka yahay oo ay ku jiraan ugu 

badnaan shan iyo labaatan arday hibo leh mar walba iyo ugu badnaan kiisas arday 
hibo leh oo dhan sideetan heerka dugsiga hoose (laga soo bilaabo fasalka 
barbaarinta ilmaha da’da yar ilaa fasalka shanaad) ama ugu badnaan shan iyo 
labaatan arday hibo leh mar walba iyo ugu badnaan kiisas arday hibo leh oo dhan 
boqol iyo labaatan ee heerka dugsiga sare (fasalada lixaad ilaa laba iyo tobnaad). 
Arday kasta oo loogu adeegay goobtan waxaa la siin doonaa casharo inta lagu gudo 
jiro kooraskan heerka dugsi hoose (fasalada barbaarinta ilmaha da’da yar ilaa 
fasalka shanaad) iyo waxaan ka yarayn celcelis ahaan laba boqol iyo afartan 
daqiiqo todobaadkii inta lagu gudo jiro kooraska  dugsiga sare (fasalada lixaad ilaa 
laba iyo tobnaad);  

  
(d) Kooras uu macalinka guud ee waxbarashadu u yahay macalinka haya ugu badnaan 

shan iyo labaatan arday hibo leh mar walba iyo ugu badnaan kiisas dhan sideetan 
arday hibo leh oo heerka dugsiga hoose ah (fasalka barbaarinta ilmaha da’da yar 
ilaa fasalka shanaad) ama ugu badnaan shan iyo labaatan arday hibo leh mar walba 
iyo ugu badnaan kiisas arday hibo leh oo dhan sideetan oo ah heer dugsi hoose 
(fasalka barbaarinta ilmaha da’da yar ilaa fasalka shanaad) am ugu badnaan shan 
iyo labaatan arday hibo leh mar walba iyo kiisas arday hibo leh oo ugu badnaan 
dhan  boqol iyo shan iyo labaatan arday hibo leh ee heer dugsi sare (fasalka lixaad 
ilaa laba iyo tobnaad). Arday kasta oo loogu adeego goobtan waxaa la siin doonaa 
casharo uu siinayo khabiir waxaan ka yarayn celcelis ahaan laba boqol iyo shan iyo 
labaatan daqiiqo todobaadkii inta lagu gudo jiro kooraska dugsiga hoose (fasalka 
barbaarinta ilmaha da’da yar ilaa fasalka shanaad) iyo waxaan ka yarayn laba boqol 
iyo afartan todobaakii inta lagu gudo jiro kooraska dugsiga sare (fasalada lixaad 
ilaa laba iyo tobnaad). Adeegyada waxaa la bixinaya hab wada shaqayn ah ama 
koox  baris oo lala kaashanaya macalinka waxbarashada guud. Dhowr arday oo 
hibo leh ayaa si ku talogal ah la iskugu darayaa (biirinayaa) oo lala kaashanaya 
macalin waxbarashada guud ee qaatay waxbarashada gaarka ah ee ardayda hibada 
leh waxaanu WEP u igmaday macalin bixiya casharada gaarka ah ee ardayda hibad 
leh. Khabiirka ardayda hibada leh iyo macalinka waxbarashada guud waxaa la siin 
doonaa waqti qorshayneed sida wada jir loo dajiyey;    

  
(e) Degaanada waxbarasho ee mala awaalka ah ee tirada guud ee kiisaska ardaygu aanu 

dhaafin boqol iyo shan iyo labaatan arday oo hibo leh.;  

(f) Dejinta ama/iyo qorshaynta ikhtiyaarada waxbarashada, shaqo ku tababarashada iyo 

la talinta ku cad WEP-ka ardayga ee tirada kiisaska ardaydu aanu ka badnayn boqol 
iyo shan iyo labaatan arday.  

  
(3) Khabiirka wuxuu haysan doonaa shati khabiirnimo, ee ansixinaya waxbarista ardayda 

hibada leh ee da’da  shan ilaa kow iyo labaatan.  
  

(4) Isku duwayaasha hibada wax barashada ayaa adeegyadan soo socda siin doona 
degmooyinka:  

  
(a) Taageerada iyo aqoonsiga ardayda hibada leh;  

  
(b) Taageerada iyo meelaynta ardayda hibada leh ee adeegyada waxbarashada iyo 

goobaha haboon; 
  

(c) Ka caawinta shaqaalaha dugsiga dejinta adeega waxbarashada hibada; 
  

(d) La tashiga shaqaalaha ardayda ee ku saabsan arimaha hibada waxbarashada ee 
nidaamka istaraatijiyada qorshaynta iyo abuurista qorshaha horumarinta dugsiga;  

  
(e) Ka caawinta shaqaalaha dugsiga qiimaynta socota ee waxtarka adeegyada 

waxbarashada hibada ah, oo ay ka mid yihiin talooyinka ka yimid waalidka ardayda 
hibada leh; 

  
(f)  Ka caawinta shaqaalaha hubsashada dokumentiyada looga baahan yahay sharciga ku 

saabsan nidaamka aqoonsashada ardayda hibada leh iyo in shuruudaha qoran ee 
meelaynta  adeegyada dadka hibada leh ay sax yihiin oo ay heli karaan waalidiinta 
iyo dadka danaynaya.; 

  
(g) Ka caawinta shaqaalaha dugsiga samaynta, qaybinta, qiimaynta iyo dib u eegista 

qorshaha waxbarasho ee qoran ee ardayda hibada leh sida uu sheegayo meeriska 
(D) ee xeerkan iyo 

  
(h) Ka caawinta shaqaalaha dugsiga hubsashada in dugsigu raacay shuruudihii 

xisaabtanka ee ku cad meeriska (D) ee xeerkan.. 
  

(5) Isku duwayaasha hibada waxarashada waxaa laga yaabaa in dugsiyada siiyaan 
adeegyadan soo socda:   

  
(a) La xidhiidhida waalidiinta iyo kuwa kale wixii ku saabsan dabeecadaha iyo 

baahiyaha waxbarasho ee ardayda hibada leh;  
  

(b) Kala tashiga shaqaalaha dugsiga hababka loo samayn karo loona hirgelin karo 
manhajka iyo istaraatijiyadaha waxbarista;  



 14

  
(c)  Isku duwida adeegyada la talinta, koorsooyinka horumarsan, siminaarada gaarka ah, 

waxbarashada madaxa banaan, waayo aragnimada maadooyinka manhajka ee is 
gala, ku tabo barashada shaqada, sahaminta mihnadaha, waayo aragnimada 
samaynta fanka iyo aragtida waayo aragnimada  fogaan ka barashada iyo 
kormeerida iyo qiimaynta ikhtiyaarada waxbarasho ee ardayda hibada leh si 
waafaqsan meerkiska (G) ee xeerka 3301-35-06 ee Xeerka Maamulka,;  

  
(d) D Samaynta manhajka iyo kobcinta hawlaha shaqaalaha iyo siinta tusmayn 

waxbarasho oo ah muunadaha iyo habdhaqanka waxbarista ama istaraatijiyadaha 
maamulka fasalka. Si kastaba ha ahaate, isku duwayaash loo igman maayo hawlaha 
waxbarista maalin laha ah; iyo  

  
(e)  Inay noqdaan isku xidhka ardayda hibada leh, shaqaalaha dugsiga, xubnaha 

waalidiinta, bulshada, kuliyadaha iyo jaamacadaha, warashadaha, ganacsiga iyo 
hay’adaha dhaqanka iyo  dadwaynaha kale ee danaynaya..  

  
(6) Isku duwayaashu waxay buuxin doonaan shuruudahan soo socda :  

  
(a) Cadayn ugu yaraan saddex sano oo waayo aragnimo wax bariseed;  

  
(b) Shahaada Mastariska;  

  
(c) Shatiga Ohio ee khabiirnimada maamulka, haddii uu isku duwuhu kormeerayo 

macalimiinta; iyo  
  

(d) Shatiga Ohio ee khabiirka waxqabadka caruurta hibada waxbarasho leh.  
  

(7) Isku duwayaasha adeegyada hibada waxbarashada waxaa la siin doonaa meel ku filan 
marka ay shirarka la galayaan aqoonyahanada, waalidiinta, iyo ardayda..  

  
(8) Macalin ku tabobaran fanka ayaa laga yaabaa inuu siiyo adeeg ugu badnaan boqol iyo 

shan iyo labaatan arday oo loo aqoonsaday in hibo u leeyiihiin samaynta fanka/aragtida 
kuwaas oo WEP-kooda ay ku qoran yihiin adeegyadani.    

  
 
(F) Maalgelinta  
  

(1) Waaxda waxbarashada ayaa laga yaabaa inay u ansixiso oo ay u celiso degmooyinka 
kharashka khabiirka iyo isku duwayaasha waxbarashada hibada ah sidan soo socota :  

  
(a) Laanta Maalgelinta khabiirada  

  
(i) Waxaa laga yaabaa in laan loo ansixiyo degmo ama dhowr degmo meelaha 

adeegyada isku duwayaasa lagu cayimay (E)(4) ee xeerkan waa lagu siiyey  ;  

(ii) Laan ama laamo ayaa laga yaabaa in loo ansixiyo degmo ama dhowr degmo 

iyadoo loo cuskanayo celcelis maalintii ah xubinimo kun ah ee fasalka 
barbaarinta ilmaha da’doou yar tahay ilaa fasalka laba iyo tobnaad; iyo  

  
(iii) Laan buuxda oo ah khabiirada waxqabadka ayaa laga yaabaa in loo ansixiyo 

degmo ama dhowr degmo oo celceliska xubinimada maalintii ka yar tahay kun.  
  

(b) Laanta maalgelinta isku duwayaasha  
  

(i) Laamaha ama laamo hoosaadka waxaa laga yaabaa in lagu qaybiyo 
degmooyinka ama dallada degmooyinka iyaddoo lagu salaynayo xubinimo 
ceceli ahaan maalintii ah kun ee fasalka barbaarinta ilmaha da’doodu yar tahay 
ilaa fasalka laba iyo tobnaad ; iyo  

  
(ii)  Hal laan oo buuxda isku duwe ah ayaa laga yaabaa in lagu qaybo degmooyin 

ama dalad degmooyin ah oo celceliska xubinimadoodu  maalintii uu yahay  
wax ka yar laba kun .  

  
(c) Shaqaalaha hibada leh ee lagu maal galiyo lacagta gobolka waa inay ahaadaan kuwo 

labada galinba ah oo kaalintaa buuxiya, haddii gobolku qayb ahaan maalgaliyo, 
adeegyadu waa inay la mid noqdaan heerka maalgelinta.  

  
(d) Laamaha waxaa laga yaabaa in loo ogolaado inay maalgaliyaan adeega 

waxbarashada hibada ah ee degaanka waxbarasho ee mala awaalka ah.  
  

(e) Hoos u dhac ku yimaad qaybinta laamaha ee sanad dugsiyeedkii 2007-2008 ee 
degmo khaas ahi wuxuu ka iman karaa iyadoo la raaci waayo, is dhiibid tabaruc ah, 
hoos u dhac ku yimaada celceliska xubinimada maalintii ama hoos u dhac ku 
yimaad tirada guud ee laamaha la heli karo .  

  
 
(G) Xisaabtanka  
  

(1) Degmo kastaa waxay warbixin bile ah u soo gudbin doontaa waaxda waxbarashada 
iyadoo cayimaysa tirada caruurta ee fasalada barbaarinta ilmaha da’da yar ilaa laba iyo 
tobnaaad, tirada la qiimeeyay, iyo tirada loo aqoonsaday inay yihiin kuwo hibo leh koox 
walba oo lagu cadeeyay qaybta 3324.03 ee Xeerka Dib loo Eegay. 

  
(2) Degmo kastaa waxay ka qayb qaadan doontaa baadhista macluumaadka waxbarashada 

hibada ah ( oo ay ka mid yihiin tirada la baadhay, la qiimeeyay, loo aqoonsaday looguna 
adeegay fasal ahaan, jinsi, qoomiyad, curyaanimo, danyarnimo dhaqaale iyo aqoonta 
Ingiriisida iyo u xil saarida shaqaalaha ardayda hibada leh)  

  
(a) Degmooyinka waxaa la siin doonaa fursad ay ku ansixiyaan macluumaadka loo 

isticmaalay baadhista iyo si looga jawaabo natiijada baadhista.  
  

(b) Waaxda waxbarashada waa inay taageero farsamo siisaa degmo kasta oo la ogaado 
inaysan raacayn xeerkan.  

  
(c) Degmada la ogaado inaysan raacayn xeerka waxay fulin doontaa qorshe sixid ah oo 

ay ansixinayso waaxda waxbarashadu.  
  

(3) Waaxda waxbarashada waxaa laga yaabaa inay yareyso maaliyada ay degmadu hesho 
iyadoo raacaysa cutubka 3317 ee Xeerka Dib loo Eegay  haddii gudiga waxbarashada 
degmadu ay sii waddo inay raaci waydo xeerka  

  
(4) Waaxda waxbarashadu waxay diyaarin doontaa warixin sanadeed qoran oo ku sahabsan 

waxtarnimada aqoonsashada iyo adeega ardayda hibada leh. Warbixinta waxaa loo 
gudbin doonaa waaxda waxbarashada shan iyo tobanka Julaay ee sanad walba  

 
(H) Qodobada xeerkan ee aqoonsiga ardayda hibada leh lagama reebayo  degmooyin “wax tar 

leh” “wacan” ama “Si muuqata u wacan” iyadoo la raacayo xeerka 3301-15-02 ee Xeerka 
Dib loo Eegay. 

 


